
ANAK ANGKAT YB BUKA KAUNTER JUALAN AMAL DI JMK, BANTU
PELAJAR KURANG BERKEMAMPUAN

BUKIT GELUGOR, 13 SEPTEMBER - Lima anak angkat kepada Menteri
Pembangunan Usahawan dan Koperasi, YB Steven Sim Chee Keong, membuka sebuah
gerai “Jualan Amal Anak Angkat YB” sempena Program Jualan MADANI KUSKOP (JMK)
2026 di DUN Seri Delima hari ini.

Mereka menjual makanan di gerai berkenaan dan akan menyalurkan keseluruhan hasil
jualan ke dalam tabung pendidikan untuk program “Asal Cek Mau Pi Sekolah” bagi
membantu pelajar daripada keluarga kurang berkemampuan meneruskan pengajian.

Dengan tema “limu Untuk Semua, Harapan Untuk Masa Depan” anak-anak angkat YB
Steven Sim Chee Keong telah Bersatu hati berkongsi modal dan membuka gerai ini
sebagai satu kesungguhan untuk membantu mereka yang memerlukan sama ada dalam
isu Pendidikan ataupun Kebajikan.

Lima anak angkat tersebut ialah:

1. Yugeswaran A/L Balachandran, 19, pelajar Pendidikan Matematik di Institut
Pendidikan Guru Kampus Pulau Pinang;
2. See Shun Yong, 23, pelajar bidang Kewangan di Universiti Sains Malaysia

(USM);

3. Nur Atigah Binti Anuar, 19, pelajar Kejuruteraan Mekanikal di Politeknik Seberang
Perai;

4. Lee Teck Qing, 22, pelajar Teknologi Kejuruteraan Bioproses di USM; serta

5. Sandiramugi Kumaran, 22, pelajar bidang Perniagaan di Universiti Utara Malaysia
(UUM).

Sim berkata, inisiatif tersebut amat bermakna kerana mereka yang selama ini menerima
bantuan pendidikan darinya kini tampil mencari dana untuk membantu pelajar lain yang
kurang kemampuan pula.

‘Mereka menerima bantuan untuk meneruskan pelajaran. Hari ini, mereka pula
memikirkan cara untuk membantu orang lain belajar.

“Inilah makna sebenar pendidikan. Apabila kita membantu seorang anak, suatu hari nanti
dia mungkin akan membantu lebih ramai orang,” katanya.

Sebagai tanda sokongan terhadap usaha tersebut, Sim turut menyumbang RM1,000
kepada tabung pendidikan berkenaan.



Program JMK di Gelanggang Bola Keranjang, Taman Kejiranan Karpal Singh, Island
Glades ini merupakan lokasi ketujuh penganjurannya di Pulau Pinang pada tahun
ini. Program tersebut dianjurkan oleh Kementerian Pembangunan Usahawan dan
Koperasi (KUSKOP) menerusi Suruhanjaya Koperasi Malaysia (SKM), dengan
kerjasama Pusat Khidmat ADUN Seri Delima.

Maijlis perasmian dan peluncuran jualan “Happy Hour” disempurnakan oleh Sim bersama
ADUN Seri Delima, YB Connie Tan Hooi Peng dan Ahli Parlimen Bukit Gelugor YB Ram
Karpal Singh.

JMK menawarkan barangan runcit dan barangan basah keluaran koperasi serta
usahawan tempatan dengan potongan harga sebanyak 20 peratus. Jualan “Happy Hour”
turut menawarkan diskaun sehingga 30 peratus bagi barangan terpilih.

Antara tawaran utama ialah:

BIL. NAMA HARGA PASARAN | DISKAUN 20% | DISKAUN 30%
1 Daging RM 34.00 RM 27.00 RM 24.00
2 Ayam RM 14.00 RM 11.00 RM 10.00
3 lkan Temenung RM 17.00 RM 13.50 RM 13.00
4 Udang RM 40.00 RM 32.00 RM 28.00

Selain membantu rakyat mendapatkan barangan keperluan pada harga lebih rendah,
program ini turut menyediakan ruang pasaran kepada 25 usahawan tempatan untuk
menjual produk mereka secara terus kepada komuniti.

Sebanyak sembilan kaunter perkhidmatan turut disediakan, melibatkan Bank Rakyat,
SME Bank, TEKUN Nasional, SME Corp. Malaysia, Amanah lkhtiar Malaysia, SKM,
PERKESO dan Lembaga Hasil Dalam Negeri Malaysia.

Program ini mencerminkan pendekatan KUSKOP dalam menggerakkan ekonomi
komuniti secara menyeluruh, membantu rakyat menjimatkan perbelanjaan, membuka
pasaran kepada usahawan serta menyemai semangat saling membantu dalam kalangan
generasi muda.

Hebatkan Perniagaan Malaysia!

